
当自我与世俗冲突，人该何去何从? 主角安宇活在以十六型人格主宰命运的乌托邦，政府通过监控

使人认同制度。主角人格与父亲期许不同，导致父子关系紧张，后又因价值观冲突而得罪国家首

席心理学家李琳。他选择一次次地逃离，追寻自我价值。他的反抗交织出一幕幕戏谑荒诞的戏剧

冲突。 

第一场 

(陈家) 

  

(电视)  

女记者： 过去一年，市民生活指数同平均收入都比上年度提升 40%⋯⋯ 

(广告)  

总统林： 自从社会改为 16 社会制度，每一种人格都有应对慨职业、生活方式、伴侣类型等

等。人人都能发挥自己优点，社会达致和谐稳定。 

心理学家李： 性格之所以系一个重要慨心理概念，系因为性格决定我哋慨生活，决定埋我哋慨人

生。 

陈爸： 仔呀，当年我就系搵到自己慨性格标签，俾心机做嘢，先有今时今日慨地位，养到

你咁大，系喎，你今年 16 岁，啱啱做完检测，等我睇吓结果出嚟未。太好啦！果

然同我一样，都系商业人士性格特质，嗱，咁你呢从今以后，拣商科，俾心机，咁

你就一定会成功。 

安宇： 咩话？我冇谂过喎。我由细到大最钟意就系画画，我一心谂住读美术⋯⋯ 

陈爸： 你慨性格决定你慨人生，而家帮你搵埋你系边种人格标签，帮你悭返好多冤枉路，

成功在望，你跟住做就得喇。 

安宇： 妈咪点解会嚟开我哋，你仲记唔记得？ 

(陈爸沉默) 

  

  

  

  

  

  



 
Hong Kong School Drama Festival 2022/23 

2022/23 香港学校戏剧节 

 

IMPORTANT NOTE 重要告示: 

This script is only for reference purpose. Rights for performance or adaptation is protected by copyright 
and their permission must be sought from the author. 
以下剧本只作参考用途，如欲采用或改编，须先取得作者同意。 

 

  

第二场 

(16 社会边境) 

  

安宇： 唔该晒。 

莉： 你出境有时限，三个钟内，一定要返嚟同入境处报道。 

安宇： 明白。 

(边境外) 

安宇： 妈咪，我谂我以后冇得画画啦。 

妈咪： 系咪爸爸逼你放弃？ 

岚： 又系你呀，啱啦，你快啲过嚟睇吓我啱啱画完慨画！ 

安宇： 我几时先可以好似你咁，一直画画，开心慨时候画画，唔开心慨时候画画。 

岚： 你可以走㗎。 

妈： 你可以走㗎。 

安宇： 但我一走，就代表我要放弃说我而家拥有慨所有。 

岚： 你嘅所有？定系你人生慨一小部份？究竟乜嘢先至系你追求慨？我想你知，你系有

选择㗎。 

第三场 

  

老师： 陈安宇，你爸爸已经帮你申请转学系，你原本主修美术，下学期将会修商业。 

同学： 哗，原来你系传说中慨成功商业人士！ 

同学： 好劲呀你，安宇！ 

同学： 日日都话自己几十万上落嗰啲人就系你！ 

(安宇默不作声) 

(车上) 

陈爸： 林总统，我真系好感激你对我慨提携， 16 型人格创立以来，造福人群，对于我有

机会可以奉献更多，我觉得好光荣。 

李： 讲多个好消息俾你知，我个女啱啱都做完 16 人格测试，同你个仔安与人格相配，

佢哋两个真系天作之合，我同你都会做亲家啦。 

(陈爸沉默) 

(放学) 

安宇： 咦，爹哋咁好来接我？ 

陈爸： 亚仔，上车！有好消息同你讲！ 

(车上) 

陈爸： 呢个就系林总统，同埋首席心理学家李琳，林总统，李小姐，呢个我个仔安宇。 

李： 我有个女，叫笑笑，你哋个测试结果系完全吻合，你哋将来慨婚姻将会好美满，你

哋会好幸福㗎。 

安宇： 我唔识佢㗎喎！ 

(陈爸内心挣扎) 

李： 陈生，你好好地同你个仔倾吓，你升职慨消息我哋暂时搁置。 

第四幕  

  

岚： 咁荒谬慨嘢都讲得作出？咩年代呀？仲帮人搵对象？ 

安宇： 我真系唔想再留喺呢个地方。 

岚： 咁你过嚟啦，外面世界其实好大㗎，如果你愿意放弃你而家拥有慨嘢，你将来一定

会拥有更多。 

(家中) 

安宇： 我决定咗啦。 

(两人相视而笑) 

(办公室) 

李听电话： 笑笑，点呀，今日第一次见安宇，系咪好夹呀？咩话？陈安宇从冇出现过？得，我

会处理。 

李打电话： 署长，我而家怀疑有人违反 16 社会婚姻令，请你作出行动。 

  

  

  

  

  

  

  

  

  

  

  

  

  

 


